
PEMBAYARAN BIL AIR PULAU PINANG TIDAK LAGI DITERIMA DI PEJABAT
POS MULAI JANUARI 2026

o Arahan baharu SPAN tidak membenarkan agensi pihak ketiga mengenakan
caj komisen kutipan bil kepada pengguna air Pulau Pinang

PULAU PINANG, Jumaat, 19.12.2025: Pembayaran bil air Pulau Pinang tidak lagi
boleh dibuat di pejabat pos atau melalui beberapa agensi kutipan pihak ketiga mulai
tahun 2026.

Agensi kutipan berikut tidak lagi akan menerima bayaran bagi bil yang
dikeluarkan oleh PBAPP:

Pos Malaysia (pejabat pos) mulai 2.1.2026;
Paylink mulai 3.3.2026;

MobilityOne mulai 3.3.2026; dan

MBF mulai 31.3.2026.

Demi kemudahan pembayaran bil air, PBAPP telah bekerjasama dengan agensi-
agensi kutipan bil ini selama bertahun-tahun.

Pada tahun 2024, keempat-empat agensi ini telah mengutip komisen bagi sejumlah
836,444 transaksi bil air Pulau Pinang, iaitu mewakili 27% daripada jumlah
keseluruhan transaksi pembayaran bil air di Pulau Pinang yang direkodkan oleh
PBAPP.

Caj komisen yang dikenakan oleh agensi-agensi ini adalah antara RM0.40 hingga
RMO0.90 bagi setiap transaksi. Caj-caj ini dikutip secara bebas dan terus daripada
pengguna air Pulau Pinang.

Izinkan saya menjelaskan fakta berikut dengan jelas:

PBAPP tidak memperoleh walau satu sen pun daripada kutipan bil melalui pihak
ketiga. Hubungan PBAPP dengan pelbagai agensi kutipan adalah semata-mata demi
kemudahan pengguna air Pulau Pinang.

Pada Februari 2025, Suruhanjaya Perkhidmatan Air Negara (SPAN) telah
memaklumkan kepada PBAPP bahawa pengguna air Pulau Pinang tidak boleh

dikenakan caj komisen kutipan bil secara langsung. Sepanjang tahun 2025, PBAPP
telah mengemukakan rayuan terhadap arahan ini beberapa kali melalui surat-
menyurat.

Pada 25.11.2025, SPAN memaklumkan kepada PBAPP bahawa rayuan tersebut
telah ditolak. SPAN menyatakan bahawa PBAPP perlu menanggung kos komisen
sekiranya PBAPP ingin membenarkan kutipan bil air melalui pihak ketiga yang
mengenakan caj komisen.

Rasional PBAPP

PBAPP tidak mempunyai pilihan selain menghentikan hubungan dengan Pos
Malaysia, Paylink, MobilityOne dan MBF kerana:

o Kadar air domestik purata Pulau Pinang pada masa ini ialah RM0.86 bagi
setiap m? (1,000 liter) untuk 35 m?® pertama penggunaan domestik sebulan, iaitu
kadar air terendah di Malaysia. Mulai 1.7.2026, kadar ini akan disemak kepada
RMO0.93 bagi setiap m?®, yang akan menjadikannya kadar kedua terendah di
Malaysia. Sila rujuk “Lampiran A” untuk perbandingan kadar air di
Semenanjung Malaysia.

o Pada tahun 2024, jumlah subsidi air domestik PBAPP mencecah RM80 juta.
PBAPP tidak mampu menambah subsidi bil air domestik tanpa menjejaskan
dana yang diperlukan bagi projek-projek bekalan air baharu yang mendesak di
Pulau Pinang.

o PBAPP tidak mengetahui sama ada agensi-agensi ini akan mengenakan caj
yang lebih tinggi bagi perkhidmatan kutipan bil air Pulau Pinang pada tahun
2026 atau pada tahun-tahun seterusnya.

14 Opsyen Pembayaran Bil Sedia Ada

Mulai tahun 2026, pengguna air Pulau Pinang masih boleh menikmati pilihan-pilihan
berikut untuk membayar bil air tanpa dikenakan sebarang caj komisen:

Pembayaran dalam talian 24/7 dari rumah atau pejabat

1. | myPBA mobile app Harap maklum bahawa pengguna
(Google Play Store atau Apple App | boleh membuat bayaran bagi
Store) berbilang bil air — termasuk bil

2. | myPBA portal sendiri serta bil ahli keluarga dan
https://mypbaportal.pba.com.my rakan-rakan.

3. | JomPay Kod Bil: 50385

4. | Maybank2U

5. | EasyPay

Pengguna yang lebih gemar urusan secara bersemuka boleh mengunjungi 9 Pusat
Khidmat Pelanggan yang dikendalikan oleh PBAPP:

Pusat Khidmat Pelanggan PBAPP (pembayaran tanpa tunai sahaja)

6. | Balik Pulau No. 2A & 6, Ground Floor, Jalan Sungai Air Putih,
Botanica.CT, 11000 Balik Pulau, Pulau Pinang.
7. | Bayan Baru [-Avenue, 1-1-16, Medan Kampung, Kampung Seberang

Paya, 11900 Bayan Lepas, Pulau Pinang.

8. | Bukit Mertajam | Wisma Hock Teik, 1778, Jalan Ciku,

14400 Bukit Mertajam, Pulau Pinang.

Jawi Kompleks PBAPP Jawi, 1830, Jalan Changkat,
14200 Sungai Jawi, Seberang Perai.

0. | Kepala Batas 2160, Jalan Bertam 1,

13200 Kepala Batas, Seberang Perai.

1. | KOMTAR L4, ICT, Phase 1B, Level 4 KOMTAR, Jalan Penang,
10000 Pulau Pinang.

2. | Perai Complex | 1111, Tingkat Perusahaan 6-D,Kawasan Perindustrian
Perai IV, 13600 Perai.

13. | Rifle Range 36, JIn Padang Tembak, 11400 Pulau Pinang.

14. | Taman Selat 77, Taman Selat, Jalan Bagan Luar,

12000 Butterworth, Pulau Pinang.

©

—

—

—

Bagi pihak PBAPP, saya ingin memohon maaf atas penamatan empat (4) saluran
pembayaran bil air yang telah dinyatakan tadi.

Kami tidak berniat untuk menimbulkan sebarang kesulitan kepada pengguna air Pulau
Pinang. Walau bagaimanapun, sebagai operator bekalan air yang dilesenkan oleh
SPAN, PBAPP perlu mematuhi arahan yang dikeluarkan oleh SPAN.

Terima kasih.

Dikeluarkan oleh Syarifah Nasywa bt Syed Feisal Barakbah
Seksyen Komunikasi Korporat
Email : syarifah@pba.com.my

Lampiran A: Kadar air domestik di Semenanjung Malaysia (2025 — 2026)
Purata RM per m3 untuk 35m? pertama sebulan penggunaan domestik

